
ABSTRAK 

Eksperimen ini dijalankan di plot penyelidikan Makmal Ladang, Sekolah Sains dan 

Teknologi, Universiti Malaysia Sabah. Eksperimen dilakukan untuk mengkaji kesan 

kadar pembajaan yang berlainan bagi baja tahi ayam terhadap penghasilan terung 

(Solanum melongena). Kajian ini telah dijalankan dalam masa tiga bulan. Sebanyak lima 

kadar berlainan bagi baja tahi ayam ditabur sebagai rawatan: 0, 1, 2, 4 dan 8 tan per 

hektar (bersamaan dengan 0, 0.22, 0.45 dan 1.8 kg per plot). Setiap rawatan mempunyai 

lima replikasi. Rawatan dalam kajian ini diatur dengan menggunakan rekabentuk rawak 

lengkap (CRD). Setiap kadar baja dibahagi dua, separuh ditabur sebagai baja permulaan 

dan baki sebagai baja penyelenggaraan. Dalam kajian ini, parameter yang dikaji 

termasuklah bilangan buah, hasil buah, saiz buah, hasil vegetatif dan ketinggian pokok 

terung. Keputusan kajian menunjukkan kadar baja tahi ayam sebanyak 8 tan/ha 

memberikan kesan yang terbaik kepada pertumbuhan dan penghasilan terung berbanding 

dengan kawalan (0 tanlha). Purata bilangan buah tertinggi ialah 7.40 buah per pokok 

diperolehi daripada tanaman yang diberi kadar baja tahi ayam 8 tan/ha. Purata ukur lilit 

buah tertinggi ialah 16.60 em diperoleh dari pokok dibaja pada kadar 8 tan/ha berbanding 

dengan 13.18 em pada kadar baja 0 tanl11a. Purata berat basah yang tertinggi (113 g per 

pokok) juga dihasilkan oleh pembajaan dengan kadar 8 tan/ha. Manakala, purata bagi 

berat kering bahagian atas dan akar pokok masing-masing 71.9 g dan 21.2 g per pokok 

apabila tanaman ditabur baja dengan kadar 8 tan/ha. 

THE EFFECT OF CmCKEN DUNG AS ORGANIC FERTILIZER ON THE 

PRODUCTIVITY OF EGGPLANT (Solanum melongena) 

ABSTRACT 

Vll 

This experiment was conducted at the research plot of Field Laboratory, School of 

Science and Technology, University Malaysia Sabah to determine the effect of the rate of 

chicken dung as organic fertilizer upon the productivity of eggplant (Solanum 

melongena). The research was done for three months. There were five different rates of 

chicken dung applied as the treatment: 0, 1, 2, 4 and 8 tonneslha (equivalent to: 0,0.22, 

0.45, 0.9 and 1.8 kg/plot). Each of the treatment was replicated five times. The 

treatments in the experiment were arranged on a Completely Randomized Design (CRD). 

Each of the fertilizer rates was divided to two parts: half applied as basal fertilizer and the 

remaining as maintenance fertilizer. The parameters studied were number of fruits, size of 

fruit, vegetative yield and the plant height. Results from the experiment showed that the 

chicken dung applied at 8 tonneslha gave the best effect on the growth and production of 

eggplant compared to the control (0 tonnelha). The highest number of fruits of 7.40 fruits 

per plant was obtained from crop applied with 8 tonneslha of chicken dWlg. The highest 

girth of fruit was 16.60 cm obtained from the crops applied at the rate of 8 tonneslha 

compared to 13.18 cm at the rate of 0 tonnelha. The highest mean of fresh weight of fruit 

was 113 g per plant obtained from crops applied at the rate of 8 tonneslha. However, the 

mean dry weight of the plant top and roots respectively were 71.9 g and 21.2 g/ plant 

when fertilized at the rate of 8 tonneslha. 

BAB1 

PENDAHULUAN 

1.1 Pengenalan 

Terung ialah sejenis sayuran buab yang amat digemari oleh penduduk di seluruh negara. 

Tanaman ini dipercayai berasal dari India, tetapi kini penanamannya terdapat di kawasan-

kawasan beriklim tropika dan juga beriklim sederhana (Jabatan Pertanian Semenanjung 

Malaysia, 1997). Terung atau nama botaninya Solanum melongena, merupakan sayuran 

yang berasal dari famili Solanaceae yang mengandungi spesies seperti tomato dan cili 

(Sahadevan, 1987). Nama tempatannya ialab terung panjang atau terung bulat (Jabatan 

Pertanian Semenanjung Malaysia, 1997). 

Terung merupakan tanaman berbatang yang hanya mencapai ketinggian 0.5 meter 

sehingga 1.0 meter. Batang dan daun tanaman ini dilitupi buIu-bulu halus. Buah terung 

mempunyai biji yang kecil dan pipeh dalam jumlah yang banyak (Sahadevan, 1987). 

Sistem pengakaran bagi terung ialah tunjang dan serabut. Bunganya mempunyai tangkai 

pendek dan berbentuk bintang. Manakala buab terung berbentuk panjang atau bulat. 

Wama bunga dan buab terung berbeza-beza mengikut varieti (Jabatan Pertanian 

Semenanjung Malaysi~ 1997). Biasanya terung berwama ungu, hijau atau putih (Jabatan 

Pertanian Sabah, 1989). 

Terdapat banyak: varieti terung yang telah ditanam, antaranya ialah Short Type, 

Canton dan Early Purple. Selain itu terdapat juga varieti-varieti yang berasal dari 

Taiwan, Australia dan Jepun (Mohd. Idris, 1987). Manakala Jabatan Pertanian (1997) 

mengesyorkan terung varieti Ping Tung Long, yang berasal dari Taiwan sebagai varieti 

terung yang sesuai untuk ditanam di Malaysia. Varieti terse but mempunyai bentuk buah 

yang panjang lurns dan berwama ungu gelap. 

Kadar baja asas yang biasa diberikan kepada tanaman terung mengandungi 

nitrogen (300 kg/ha), fosfat (600kg/ha) dan kalium (200kg/ha) dan 20 tan baja kompos. 

Baja tambahan yang digunakan ialah nitrogen (lOOkg/ha), fosfat (0 kglha) dan kalium 

(100 kg/ha) setiap 10 hari. Hasil buah segar yang diperolehi ialah 47 hingga 54 tan/ha. 

Buah terung sesuai dituai bila buahnya diselaputi oleh 'calyx' (Jabatan Pertanian Sabah, 

1989). 

Baja organik ditabur untuk meningkatkan kandungan bahan organik kepada tanah 

(Daham~ 2003). Kebaikan dan kepentingan baja asli daripada haiwan sebagai bahan 

organik dalam meningkatkan hasil dan kadar pertumbuhan tanaman telah lama diketahui 

dan diperkenalkan dalam menghasilkan tanaman yang berkualiti (Simpson, 1986). 

Hasil kajian mengenai kesan pemberian baja organik kepada tanaman sayuran 

amat sukar diperolehi. Oleh yang demikian, kajian ini direka bentuk serta dijalankan 

untuk mengkaji kesan pemberian baja tahi ayam kepada tanaman sayuran terung. 

1.2 Objektif kajian 

Kajian ini direkabentuk untuk mencapai objektifberikut: 

1. Mengkaji kesan kadar yang berbeza baja tahi ayam terhadap tumbesaran 

vegetatif terung. 

2. Mengkaji kesan kadar yang berlainan bagi baja tahi ayam terhadap 

penghasilan buah segar terung. 

3. Mengkaji kesan kadar berlainan baja tahi ayam terhadap kualiti buah. 

BAB2 

ULASAN LITERA TUR 

2.1 Terung 

Seperti yang telah diketahui umum, terung merupakan sayuran j enis buah yang agak 

popular di kalangan masyarakat khususnya di Malaysia. Terung juga merupakan sejenis 

sayuran yang menyumbangkan protein dan zat mineral lain dalam pemakanan manusia. 

Sayur secara umumnya kaya dengan mineral iaitu zat galian, vitamin, protein dan juga 

karbohidrat. 

Selain itu, menurut Mohd. Yusof (1992), sayur penting untuk peneutralan bahan-

bahan berasid selain menjadi bahan pelawas yang menggalakkan penghadaman dan 

mengurangkan masalah sembelit. Komposisi zat pemakanan terung adalah seperti Jadual 

2.1 di bawah. 

Jadual 2.1 Komposisi zat pemakanan terung (bagi setiap 100g boleh dimakan) 

KOMPOSISI ZAT (BAGI SETIAP lOOg 
KOMPONENZATPE~AN 

BOLEH DIMAKAN) 

Protein 1.7 g 

Karbohidrat 5.6 g 

Lemak 0.1 g 

Serat 1.0 g 

Kalsium 15.0 g 

Fosforus 20.0g 

Vitamin C 18.4 g 

B- karotena 90.0 ~g 

Sumber: (Sahadevan, 1987) 

2.1.1 Tempat dan Keluasan Kawasan Penanaman Terung 

Terdapat beberapa buah negeri di Malaysia yang menjalankan aktiviti penanaman terung 

dalam skala yang agak besar. Contohnya seperti negeri-negeri di Semenanjung Malaysia 

iaitu lohor, Kedah, Kelantan dan Perak. Manakala negeri-negeri lain tidak 

menjalankannya secara meluas. Mengikut ladual 2.2 di bawah, keluasan kawasan 

penanaman terung semakin menurun dari tabun 1993 hingga tabun 1995. 

Jadual 2.2 Keluasan Penanaman Terung di Semenanjung Malaysia Mengikut Negeri. 

KELUASAN (ha) 
NEGERI 

1993 1994 1995 

lohor 752 418 390 

Perak 312 326 114 

Kelantan 218 255 168 

Kedah 141 105 84 

Pahang 64 105 98 

Terengganu 48 42 32 

Selangor 31 57 56 

Negeri Sembilan 23 34 34 

Pulau Pinang 19 23 25 

Perlis 14 7 21 

Melaka 7 3 5 

Jumlah 1629 1375 1027 

Sumber: (Jabatan Pertaruan Semenanjung Malaysia, 1997) 

2.2 Tanah untuk Penanaman 

Tanah ialah satu bahan yang terdapat di permukaan bumi, terbentuk daripada batu-batan 

oleh interaksi iklim, benda-benda hidup, topografi dan masa. Proses pembentukan tanah 

bermula manakala bahan induknya terdedah kepada atmosfera dan dan situ ianya 

berlanjutan ke suatu tempoh masa di mana air atau angin menghakisnya. Dengan proses 

demikian, tanah telah menjadi medium pertumbuhan yang amat penting (Shamshuddin, 

1981). Di dalam industri pertanian, tanah merupakan komponen utama, kerana tanah akan 

menentukan jenis tanaman yang boleh di tanam, hasil yang mungkin didapati dan kualiti 

hasil tersebut. 

2.2.1 Kesuburan tanab 

Tanah mengandungi air, ruang udara, bahan organik dan juga bahan bukan organik iaitu 

mineral. Komposisi bahan-bahan ini berbeza dari satu tempat ke tempat lain. Tanah 

dianggap subur sekiranya ianya gembur, kurang terluluhawa dan mempunyai kandungan 

zat makanan yang tinggi (Shamshuddin, 1981). 

Selain dari itu, terdapat beberapa pendapat yang mengatakan kesuburan tanah 

boleh dilihat dari segi warna tanah tersebut seperti tanah yang bewama hitam adalah 

sangat subur. Manakala tanah yang bewarna cerah tidak subur. Akan tetapi, pendapat ini 

tidak dipersetujui oleh Calumella. Beliau merasakan faktor-faktor seperti struktur, tekstur 

dan keasidan merupakan panduan untuk mengukur kesuburan tanah ( Tisdale dan Nelson, 

1987). 

Tanah yang mempunyai tahap kesuburan yang tinggi akan memberikan hasil 

pertanian yang memiliki kualiti yang memuaskan. Manakala tanah yang tidak subur 

kurang memberi hasil yang memuaskan. Keadaan ini boleh diperbaiki dengan 

menjalankan kaedah pengurusan yang tertentu, seperti membaiki sal iran, mengurangkan 

hakisan, membaiki pengudaraan, pengapuran, pembajaan dan pengairan. 

2.2.2 Tanah di Malaysia 

Tanah di Malaysia kebanyakannya bersifat asid. Malaysia mengalami jumlah sukatan 

hujan yang agak tinggi untuk setiap tahun. Air hujan akan terus-menerus mengalir ke 

dalam tanah dan akan menghancurkan mineral dan melamtlesap bahan organik yang 

terdapat di dalam tanah. Kejadian ini akan menyebabkan tanah tidak banyak 

mengandungi zat makanan untuk tumbuhan. Tanah yang berasid juga membatasi 

tumbesaran tumbuhan kerana tanah terse but mengandungi Ca, Mg atau aluminium yang 

berkepekatan toksik (Sharma, 2003). 

Keasidan tanah yang tinggi juga menyebabkan populasi mikrob berpindah kepada 

bakteria dan juga fungi. lni boleh mengubah kadar pereputan bagi bahan organik tanah 

dan sisa organik. Selain itu juga, keasidan tanah juga boleh mengurangkan jumlah N yang 

diikat oleh tumbuhan legum (Sharma, 2003). 

Unsur bes yang ada juga telah dihancurkan dan ini menyebabkan tanah menjadi 

berasid. Proses lamt lesap ini juga menghilangkan sebilangan besar unsur yang amat 

penting untuk nutrisi tumbuhan (Othman & Shamshuddin, 1982). 

pH yang sesuai untuk pertumbuhan tanaman ialah di antara 6.S hingga 7.S. Akan 

tetapi, pH yang optimum bagi tanaman bergantung dengan keperluan tanaman itu sendiri. 

Iklim tropika di Malaysia yang sentiasa sesuai untuk tumbesaran menyebabkan 

pereputan humus dan nitrogen berlaku dengan cepat. Proses pereputan ini boleh 

dilambatkan dengan dua cara, iaitu: 

i. Dengan menambahkan bahan organik yang banyak bagi mengganti yang 

telah digunakan. 

11. Dengan me~aga suhu tanah supaya tidak melebihi 2SoC. 

2.2.3 Pengapuran 

Disebabkan pH tanah yang berasid, keadaan ini boleh diperbaiki dengan kaedah 

pengapuran. Kaedah pengapuran amat sesuai untuk menaikkan pH tanah yang berasid 

kepada pH tanah yang dikehendaki dan sesuai untuk pertumbuhan sesuatu tanaman. 

Kaedah ini juga merupakan satu kaedah yang ekonomik untuk para petani. Selain 

meninggikan pH tanah, pengapuran juga dapat membantu untuk memperbaiki struktur 

tanah dengan menambahkan unsur Ca2+ dan Mg2+ (Shamshuddin, 1981). Kalsium akan 

menggantikan hidrogen di dalam tanah yang berasid. Ini akan menaikkan pH dan 

menambahkan peratusan ketepuan bes di dalam tanah. 

Bahan kapur yang sering digunakan di Malaysia ialah kalsium karbonat (CaC03), 

dolomite (CaMg(C03)2) dan batu kapur berdolomit. 

